
Dª.  YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 24 de
outubro de 2019, adoptou o seguinte acordo:

6.- CONCESIÓN  SUBVENCIÓN  DIRECTA  Á  “ASOCIACIÓN  SOLIDARIDADE
GALEGA  CO  POBO  SAHARAUI”  PARA  A  ORGANIZACIÓN  DA  “CONFERENCIA
INTERNACIONAL  DE  CIDADES  SOLIDARIAS  CO  POBO  SAHARAUI”.  EXPTE.
193070/301. 
Visto o informe xurídico de data 18/10/19, e o informe de fiscalización do 21/10/19, dáse
conta  do informe-proposta  de data  21/10/19,  asinado polo  xefe  de Área de Benestar
Social,  a  concelleira  delegada  de  Política  Social  e  o  concelleiro  de  Orzamentos  e
Facenda, que di o seguinte:

I. ANTECEDENTES

I.1. En data 11.10.2019 (Código solicitude W381215-4233; Doc. Nº 190158387) o representante
da Asociación “Solidaridade Galega co Pobo Saharaui” (SOGAPS)  presentou no Rexistro electró-
nico do Concello de Vigo unha solicitude de subvención para a organización da “Conferencia In-
ternacional de Cidades Solidarias co Pobo Saharaui”.  

I.2. Achegouse tamén a documentación administrativa necesaria para a concesión da subvención:
datos identificativos da entidade, Memoria xustificativa, certificacións administrativas de cumpri-
mento das obrigas tributarias e coa SS.SS., estatutos sociais, acreditación da representación, CIF,
certificación bancaria actualizada, declaración de non estar inhabilitada nin incursa en prohibición
para ser beneficiaria das subvencións públicas, etc.

I.3. Mediante Resolución da Concelleira delegada da Área de Política de Benestar Social ordenou-
se a incoación de expediente administrativo para a tramitación e resolución da subvención a favor
da Asociación SOGAPS para a execución daquela actividade.

II. NORMATIVA RELACIONADA

•Declaración Universal de Dereitos humanos, 10 de decembro de 1948.
•Pacto Internacional de Dereitos Civís e Políticos, 19 de decembro de 1966.
•PIDESC (Pacto Internacional de Dereitos Económicos, Sociais e Culturais, 19 de decembro de
1966).
•CE/1978 (Constitución española, 29 decembro 1978).
•Carta Europea de Autonomia local, Estrasburgo 15.10.1986 (BOE nº 47, 24.02.1989).
•EAG (Estatuto de Autonomia de Galicia; LO.1/1981, do 6 de abril).
•LO.2/2012, do 27 de abril, de Estabilidade orzamentaria e Sostibilidade financeira.
•L.23/1998, do 7 de xullo, do Estado, de Cooperación internacional para o desenvolvemento.
•L.2/2014, do 25 de marzo, da Acción e do Servizo exterior do Estado.
•L.3/2003, do 19 de xuño, de Galicia, de Cooperación para o desenvolvemento. 
•D.29/2017, do 9 de marzo, de cooperación para o desenvolvemento.

•LRBRL (L.7/1985, do 2 de abril, Reguladora das Bases do Réxime local).
•ROF (RD.2568/1986, do 28 de novembro, Regulamento de Organización, Funcionamento e Réxi-
me xurídico das Entidades Locais).
•L.27/2013, do 27 de decembro, de Racionalización e Sostibilidade da Admón. local.
•L.5/2014, do 27 de maio, de medidas urxentes derivadas da entrada en vigor da Lei 27/2013, do
27 de decembro, de racionalización e sustentabilidade da Administración Local.
•L.15/2014, do 16 de setembro, de racionalización do Sector Público e outras medidas de reforma
administrativa. 
•LALGA (L.5/1997, do 22 de xullo, de Administración local de Galicia).
•TRRL (RDLex. 781/1986, do 18 de abril, Texto refundido das disposicións legais vixentes en ma-
teria de Réxime local).
•LPACAP (L.39/2015,  do  1  de outubro,  do  Procedemento  administrativo  común das Admóns.
Públicas).
•LRXSP (L.40/2015, do 1 de outubro, de Réxime xurídico do Sector público).
•LRXCA (L.29/1998, do 13 de xullo, reguladora da Xurisdicción contencioso-administrativa).
•L.19/2013, do 9 de decembro, de transparencia, acceso á información pública e bo goberno.
•LXS (L.38/2003, do 17 de novembro, Lei xeral de subvencións).
•LSG (L.9/2007, do 13 de xuño, de subvencións de Galicia).
•RD.887/2006, do 21 de xuño, Regulamento da Lei xeral de subvencións.
•RD.749/2010,  do  16 de  xuño,  polo  que  se  regulan  as  subvencións  e  axudas  no  ámbito  da
cooperación internacional que se concedan pola Admón. do Estado.
•TRLRFL (RDLex. 2/2004, do 5 de marzo, Texto refundido da Lei reguladora das Facendas locais).
•Orde EAH/3565/2008, do 3 de decembro, modificada pola Orde HAP 419/2014, do 14 de marzo,
pola que se aproba a estrutura dos orzamentos das Entidades locais.
•RD.130/2019, do 8 de marzo, polo que se regula a BDNS e a publicidade das subvencións e de-
mais axudas públicas.
•Resolucións da IGAE do 04.12.2015 (proceso de migración á nova BDNS), 07.12.2015 (rexistro e
acreditación de órganos e usuarios da nova BDNS), 09.12.2015 (contido e periodicidade da infor-
mación a subministrar) e 10.12.2015 (proceso de rexistro e publicación de convocatorias de sub-
vencións  e  axudas  no  Sistema  Nacional  de  Publicidade  de  Subvencións);  BOE  nº  299,  do
15.12.2015, ditadas ó abeiro do Art. 20.10 da LXS.
•Bases de execución do Orzamento xeral – Concello de Vigo.
•Instrucción 1/2014 da Intervención xeral municipal sobre aplicación da L.5/2014.
•Nota informativa do 16.03.2016 da Intervención xeral municipal sobre a BDNS.

III. INFORME

III.1.  Segundo se indica na Memoria presentada, o pobo saharaui leva 44 anos aturando unhas
durísimas condicións de vida nos campamentos de refuxiados de Tindouf (Arxelia), nos territorios
ocupados por Marrocos no Sahara Occidental.

Afírmase tamén que, malia as reiteradas resolucións da ONU recoñecendo o dereito de autoder-
minación do pobo saharaui, a solución eternizase pola intransixencia do goberno marroquí e a pa-
sividade da comunidade internacional. Manifestan tamén que a RASD é unha realidade incuestio-
nable recoñecida por múltiples países e que a estrutura do Estado Saharaui vaise consolidando
paulatinamente a pesar das dificultades. 

III.2. A Asociación SOGAPS é unha Organización Non Gubernamental sen ánimo de lucro inscrita
no Rexistro de Asociacións da Xunta de Galicia co nº 2004/007037, con CIF G-15924558, que ten

a súa sede social na cidade de Vigo, na Avda. Alcalde Gregorio Espino nº 57. Está formada por
persoas voluntarias que adican parte do seu tempo a colaborar na axuda ó pobo saharaui.

III.3. A finalidade de SOGAPS é dobre. Por unha parte, pretende mellorar as condicións de vida
tanto dos  refuxiados saharauis como da poboación residente no Sáhara Occidental ocupada por
Marrocos e, por outra banda, desde o ano 1991 creouse o movemento solidario en Galicia co
nome de “Amigos do Pobo Saharaui” (máis tarde, “Asociación Galega de Axuda ao Sáhara”, pa-
sando a denominarse desde 2004 “Solidariedade Galega co Pobo Saharaui”), co obxectivo de dar
resposta ás necesidades de planificación e avance na xestión e execución da axuda humanitaria
dirixida ós refuxiados saharauis que reciben de Galicia a petición  e coa coordinación da Delega-
ción Saharaui para Galicia.

III.4. Os Campamentos de refuxiados saharauis están ubicados no Suroeste do territorio arxelino;
concretamente na súa zona fronteiriza co territorio saharaui.  Actualmente viven neles arredor de
165.000  persoas,  fundamentalmente  mulleres  e  nenos/as,  xa  que  a  maior  parte  dos  homes
atópanse  nas  chamadas   zonas  liberadas  do  Territorio  Nacional,  encadrados  nas  diferentes
divisións do exército saharaui.

III.5. Neste contexto, os obxectivos xerais de SOGAPS son:

- Fortalecer a solidariedade co pobo saharaui desde as cidades e as institucións locais.
- Contribuír ó desenvolvemento e consolidación do Estado Saharaui desde o ámbito local, mello-
rando as súas estruturas nos Campamentos de Refuxiados Saharauis e nos Territorios Liberados.
- Incrementar a cooperación humanitaria, os proxectos de desenvolvemento, os servizos públicos,
a creación de emprego, o funcionamento das institucións saharauis e o protagonismo da muller e
a xuventude.
- Promover desde as cidades e os seus representantes iniciativas políticas cidadás de coopera-
ción e de defensa dos dereitos humanos, económicos, sociais e culturais da poboación saharaui.
- Mellorar a estrutura e a coordinación entre as institucións solidarias (concellos, cabildos, deputa-
cións...) a través de FEDISSAH para ser máis eficaces, grazas á participación de diversas autori-
dades locais, alcaldes e gobernadores, así como das organizacións sociais saharauis, represen-
tantes dos ministerios de cooperación, xestión e administracións publicas e do Parlamento Saha-
rauí e tamén coa participación de numerosos alcaldes e concelleiros de toda España e doutros
países europeos, así como do movemento solidario.

III.6. A actividade presentada agora ó Concello de Vigo (organización da “Conferencia Internacio-
nal de Cidades Solidarias co Pobo Saharaui”) non constitúe unha iniciativa aillada, senón que se
enmarca na estratexia de mellora da estrutura e coordinación das institucións solidarias a través
da FEDISSAH.

III.7. Preténdese tamén, segundo indica SOGAPS, involucrar a un maior número de axentes insti-
tucionais e seguir multiplicando as iniciativas políticas desde os gobernos locais e territoriais esi-
xindo o cese da violación de dereitos humanos nos territorios ocupados, a liberación inmediata
dos presos políticos e que o goberno de Marrocos cumpla as resolucións das Nacións Unidas e
celebre o referéndum de autodeterminación para que o pobo saharaui poida acceder á súa inde-
pedencia e recuperar o territorio do Sáhara Occidental.

III.8.   Segundo se reflicte no orzamento presentado, o custo total desta actividade estímase en
30.928,56€, dos que o Concello de Vigo achegaría 12.000€. O resto sería cofinanciado pola pro-
pia SOGAPS e os seus doantes.

III.9.  Nos  vixentes  orzamentos  municipais  da  Alcaldía  existe  a  aplicación  orzamentaria nº
9120.489.00.02 (“SUBVENCIÓNS POR RAZÓNS HUMANITARIAS OU SOCIAIS”) con dotación
económica suficiente para atender ese gasto de 12.000€.

III.10. Os orzamentos do Concello de Vigo non prevén a referida subvención con carácter nomina-
tivo. Con todo, a posibilidade da súa concesión directa, con carácter excepcional e por razóns de
interese público, social, económico, humanitario ou outras que dificulten a súa convocatoria públi-
ca está expresamente prevista nos Arts. 22.2.c) da LXS, 19.4.c) da LSG e 67 do RD.887/2006 e,
no mesmo sentido, na Base nº 38, Apdo. 4.2, das de execución dos orzamentos municipais.

Ademais, a Disposición adicional 2ª da LSG, posta en relación co seu Art. 19.4, posibilita tamén a
concesión directa das subvencións en materia de cooperación para o desenvolvemento reguladas
na L.3/2003, do 19 de xuño, que inclúe entre os obxectivos desa cooperación a atención ás situa-
cións de emerxencia das poboacións máis desfavorecidas que precisen da cooperación externa,
tanto mediante axuda humanitaria como mediante accións dirixidas á reconstrucción e ó restable-
cemento institucional.

III.11.  No presente caso xustificaríanse tanto a excepción dos principios xerais de publicidade e
concorrencia que deben rexer esta materia como o interese público, social e humanitario do pro-
xecto presentado por SOGAPS (motivacións necesarias para utilizar o procedemento de conce-
sión directa ex artigo 19.4 LSG), sendo posible financiar o gasto que representa con cargo á apli-
cación orzamentaria antes indicada.

III.12.  A  Concelleira  delegada  de  Contratación,  Patrimonio  e  Xestión  Municipal  autorizou
expresamente, mediante Decreto de data 11.10.2019, a realización dese gasto de 12.000€ con
cargo á aplicación da Alcaldía  nº 9120.489.00.02 (“SUBVENCIÓNS POR RAZÓNS HUMANITA-
RIAS OU SOCIAIS”) e a súa utilización pola Concelleira delegada de Política de Benestar Social
para o fin indicado (celebración da “Conferencia Internacional  de Cidades Solidarias  co Pobo
Saharaui”).

III.13. A concesión desta subvención estará suxeita, especificamente, ás condicións e compromi-
sos  establecidos  na  propia  Resolución  de  concesión  (Art.  26  LSG,  Art.  28  LXS,  Art.  67
RD.887/2006 e Base 38 das de execución dos orzamentos xerais): obxecto, beneficiarios, crédito
orzamentario, compatibilidade/incompatibilidade con outras subvencións, pagamento e xustifica-
ción, etc.

III.14. As competencias municipais en materia de cooperación internacional descentralizada ato-
pan fundamento tanto na lexislación de réxime local (Arts. 2 e 25 LRBRL, 80.1 LALGA...)  como,
especificamente, na lexislación sectorial estatal e autonómica. Así:

A L.23/1998, do 7 de xullo, do Estado, de Cooperación internacional para o desenvolvemento, ha-
bilita expresamente para que desde as entidades locais se leven a cabo accións e programas in-
cluíbles no concepto de “cooperación para o desenvolvemento”, expresión solidaria da sociedade
local que, en todo caso, basearase nos principios de autonomía orzamentaria e autorresponsabili-
dade no seu desenvolvemento e execución (no marco da política española de cooperación inter-

nacional para o desenvolvemento) e no de colaboración entre Admóns. Públicas, tocante ó acceso
e participación da información e máximo aproveitamento dos recursos públicos. A lei inclúe entre
os obxectivos da política de cooperación internacional a prevención e atención das situacións de
emerxencia mediante a prestación de accións de axuda humanitaria (Arts. 3 e 20). 

A  L.3/2003, do 19 de xuño, de Galicia, de Cooperación para o desenvolvemento, recoñece ta-
mén esa mesma capacidade municipal para intervir en materia de cooperación internacional, con-
siderando ás entidades locais como  “axentes da cooperación internacional para o desenvolve-
mento” (Art. 23.1.a]). 

Finalmente, a L.2/2014, do 25 de marzo, da Acción e do Servizo exterior do Estado, reafirma que
as entidades locais poden actuar no eido da cooperación internacional para o desenvolvemento e
expresa que a Acción exterior neste sector orientarase a contribuír á erradicación da pobreza, ó
desenvolvemento humano sostible e ó pleno exercicio dos dereitos, mediante a consolidación dos
procesos democráticos e o Estado de Dereito, a reducción das desigualdades, o fomento dos sis-
temas de cohesión social, a promoción dos dereitos das mulleres e a igualdade de xénero, dando
unha resposta de calidade ás crisis humanitarias. 

A seguir, enumera entre os suxeitos da Acción Exterior do Estado ás Admóns. Públicas (entre as
que, loxicamente, inclúese a Admón. local) e prescribe o deber dos órganos constitucionais, as
CCAA, as Cidades Autónomas, «as entidades que integran a Administración Local» e os organis-
mos, entidades e institucións delas dependentes de manter informado ó Ministerio de Asuntos Ex-
teriores e de Cooperación das súas propostas sobre actuacións con proxección exterior, para que
este departamento poida informar e, de ser o caso, emitir recomendacións motivadas sobre a ade-
cuación da proposta de actuación ás directrices, fins e obxectivos da Política Exterior fixados polo
Goberno e os instrumentos de planificación establecidos por esta lei (Arts. 5, 11 e ccdtes.). 

III.15. Esta atribución competencial realizada pola lexislación sectorial en materia de cooperación
internacional para o desenvolvemento ten fundamento mediato na propia CE/1978 (Preámbulo, Tí-
tulo Preliminar, Arts. 9.2, 10, 137...) e resulta congruente co contido do Art. 10.3 da Carta Europea
de Autonomia local, ratificada por España, que establece que as entidades locais poderán, nas
condicións eventualmente previstas pola Lei, cooperar coas entidades doutros Estados. 

Outra cousa é o alcance do exercicio desta competencia, que estará necesariamente supeditado
ás directrices da política española de cooperación internacional para o desenvolvemento e delimi-
tado pola aplicación dos principios de colaboración, autonomía orzamentaria, autorresponsabilida-
de no seu desenvolvemento e execución e cumprimento da lexislación en materia de estabilidade
e sostibilidade orzamentaria.

III.16. O proxecto presentado ó Concello de Vigo pola Asociación SOGAPS estaría en coherencia
tanto coas políticas de acción humanitaria do Estado («V Plan Director da Cooperación Española
2018 – 2021»)  como da cooperación galega, concretadas no «IV Plan Director da Cooperación
Galega 2018 – 2021», no que se recolle como unha das súas orientacións estratéxicas respostar
ás crises humanitarias con calidade, priorizando a intervención en favor de poboacións en base á
súa vulnerabilidade e propónse dar continuidade ó traballo con organizacións multilaterais ou es-
pecializadas neste eido como SOGAPS. 

Tamén se menciona expresamente nese «IV Plan Director da Cooperación Galega 2018 – 2021»,
a colaboración pública «na xestión da atención sanitaria aos nenos e nenas saharauis que partici-

pan no programa de “Vacacións en Paz” xestionado pola ONGD Solidariedade Galega co Pobo
Saharaui». 

Neste sentido, o Concello de Vigo e a Asociación SOGAPS subscribiron este mesmo ano un con-
venio de colaboración para o periodo 2019-2021 a fin de darlle continuidade ó proxecto de acolle-
mento familiar temporal denominado “Vacacións en Paz”, consistente no traslado a Vigo de nenos
e nenas saharauis, procedentes dos campamentos de refuxiados en Tindouf (Alxeria), para pasar
dous meses de verán acollidos por familias viguesas. Para estes efectos, o Concello de Vigo com-
prometeuse a conceder unha subvención por importe total de 180.000 € (Exps. núms. 180641/301
e 180642/301).

III.17. Toda vez que ten trascendencia económica, antes da súa aprobación polo órgano compe-
tente (XGL), o expediente deberá ser sometido a informe preceptivo de fiscalización previa pola
Intervención xeral municipal (Art. 214 TRLRFL), a fin de verificar a existencia de crédito axeitado e
suficiente para atender ás obrigas de contido económico derivadas da concesión da subvención.

IV. PROPOSTA DE ACORDO

En consecuencia, visto o que antecede e a normativa aplicable, propónse á Xunta de Goberno Lo-
cal, previo informe da Intervención xeral municipal, a adopción do seguinte, 

«ACORDO:

PRIMEIRO.- Conceder á Asociación “Solidaridade Galega co Pobo Saharaui” unha subvención di-
recta por importe de 12.000€ (DOCE MIL EUROS) para sufragar parcialmente os gastos de orga-
nización da  “CONFERENCIA INTERNACIONAL DE CIDADES SOLIDARIAS CO POBO SAHA-
RAUI”, de acordo coa documentación e a proposta presentadas ó Concello de Vigo que constan
nos expedientes de referencia.

SEGUNDO.-  Aprobar  e  autorizar  o  gasto  de 12.000€ con cargo á  aplicación  orzamentaria  nº
9120.489.00.02  (“SUBVENCIÓNS  POR  RAZÓNS  HUMANITARIAS  OU  SOCIAIS”)  dos
orzamentos vixentes, a favor da Asociación “Solidariedade Galega co Pobo Saharaui”  (CIF G-
15924558).

TERCEIRO.- Publicar a subvención concedida no “Portal  da Transparencia e Bo Goberno” do
Concello de Vigo (http://transparencia.vigo.org) e remitir a información precisa á Base de Datos
Nacional de Subvencións (BDNS), na que se deberá rexistrar unha “convocatoria instrumental” e
os datos estruturados inmediatamente despois da concesión

CUARTO.- A concesión desta subvención rexerase polas seguintes Estipulacións:

1ª.- Obxecto: o obxecto desta subvención será a execución da actividade de SOGAPS consistente
na organización da  “CONFERENCIA INTERNACIONAL DE CIDADES SOLIDARIAS CO POBO
SAHARAUI”, coa finalidade de contribuír ó desenvolvemento e consolidación do Estado Saharaui
desde o ámbito local, mellorando as súas estruturas nos Campamentos de Refuxiados Saharauis
e nos Territorios Liberados.

2ª.- Beneficiarios e modalidades de axuda: os/as beneficiarios/as indirectos/as desta axuda muni-
cipal serían o conxunto da poboación saharaui.

3ª.- Crédito orzamentario: o gasto que representa para o Concello de Vigo esta subvención directa
poderá financiarse con cargo á aplicación orzamentaria nº 9120.489.00.02 (“Subvencións por ra-
zóns humanitarias ou sociais”) dos vixentes orzamentos municipais.

4ª.- Pagamento: Realizarase un pagamento único unha vez xustificada a realización da actividade.

De acordo co artigo 42 do Real Decreto 887/2006, de 21 de xullo, Regulamento da Lei xeral de
subvencións e a propia Disposición adicional 2ª, apdo. 2, da LSG, non será esixible a constitución
de garantías.

5ª.-  Compatibilidade: esta subvención será compatible con calquera outra subvención ou axuda
para a mesma finalidade procedente de calquera outra Administración ou de entes públicos ou pri-
vados, nacionais, da Unión Europea ou de organismos internacionais. Con todo, a beneficiaria de-
berá comunicar ó Concello de Vigo a obtención doutras posibles subvencións, axudas, ingresos
ou recursos que financien a actividade subvencionada. 

Esta comunicación deberá efectuarse no momento en que se coñeza e, en todo caso, con anterio-
ridade á xustificación da aplicación dada ós fondos recibidos. En calquera caso, o importe total da
subvención ou subvencións non poderá superar o da actividade subvencionada; caso no que se
procederá na forma prevista no Art. 34 do RD.887/2006, do 21 de xullo.

Se o custo total da actividade subvencionada resultase ser menor que o contemplado para a con-
cesión da subvención ou se reducisen na execución da actividade subvencionada as actuacións
ou elementos previstos como integrantes da mesma, procederá a redución da subvención na mes-
ma proporción. 

A comunicación destas circunstancias ó Concello deberá efectuarse no momento en que se coñe-
za e, en todo caso, con anterioridade á xustificación da aplicación dada ós fondos recibidos. 

6ª.- Xustificación: ó abeiro do previsto tanto na Base nº 38 das de execución dos orzamentos mu-
nicipais como na Disposición adicional 2ª, apdo. 2, da LSG e en atención á natureza e característi-
cas específicas da actividade subvencionada, establécese un réxime especial de xustificación. 

A  documentación  xustificativa  da  subvención  deberá  achegarse  necesariamente  antes  do
01.11.2019 a  través  da  sé  electrónica  do  Concello  de  Vigo
(https://sede.vigo.org/expedientes/sede/?lang=gal#2)  por  calquera  dos  mecanismos  de
identificación admitidos nela e incluirá, como comprobantes da recepción e correcta execución dos
fondos, os seguintes documentos: 

–Memoria final da actividade.
–Certificado emitido pola entidade solicitante de que o proxecto foi executado na súa totalidade e
a consecución de obxectivos. 
–Copia das facturas xustificativas do gasto realizado e facturas orixinais polo importe do gasto
subvencionado.

A beneficiaria deberá facilitar, de ser o caso, a información complementaria que lle sexa requirida
pola Concellería de Política de Benestar Social e pola Intervención xeral municipal, Tribunal de
Contas e Consello de Contas no exercicio das súas funcións de fiscalización e control do destino
das subvencións.

7ª.-  Protección de datos:  en cumprimento do Regulamento (UE) 2016/679 sobre protección de
datos de carácter persoal, da Lei Orgánica 3/2018, do 5 de decembro, de Protección de datos
persoais  e  garantía  dos  dereitos  dixitais  e  das  demais  disposicións  vixentes  nesta  materia,
infórmase que os datos da entidade beneficiaria e os dos seus representantes serán incorporados
ós correspondentes ficheiros municipais baixo a responsabilidade do Concello de Vigo e ás bases
de datos de xestión municipal e de Benestar social. A finalidade da súa recollida e tratamento é a
instrución do procedemento para a concesión da subvención obxecto desta Resolución, a práctica
das  publicacións,  comunicacións  e  notificacións  de  obrigado  cumprimento,  o  seguimento  e
comprobación  da  actividade  subvencionada  e  as  demais  actuacións  previstas  na  normativa
reguladora das subvencións públicas, en orde á conclusión do proceso de subvencións. 

Poderán  ser  cedidos  a  outras  Administracións,  organismos  e  institucións,  asumindo  estas  as
obrigas dos responsables de tratamento de datos. Tamén poderán ser cedidos en cumprimento
dun mandato legal ou xudicial e verificados e cotexados con calquera outros dos que as demais
Administracións dispoñan a fin de comprobar a súa exactitude e veracidade. A base lexitimadora
do tratamento previsto reside no consentimento expreso das persoas que representan á entidade
beneficiaria  e no exercicio lexítimo das competencias municipais  atribuídas pola normativa de
réxime local e sectorial aplicable. As persoas interesadas poden exercitar os dereitos de acceso,
rectificación, supresión, oposición, limitación do tratamento e portabilidade así como opoñerse á
toma de decisións individuais automatizadas, incluída a elaboración de perfís, na forma prevista
na normativa vixente, perante o órgano responsable do ficheiro (Concello de Vigo).  Así mesmo,
teñen dereito a presentar unha reclamación perante a Axencia Española de Protección de Datos
(www.aepd.es). Disporán de máis información na web municipal ou contactando co delegado de
protección de datos no enderezo: dpd.vigo@vigo.org

8ª.- Réxime xurídico aplicable: A concesión da subvención rexerase, ademáis de polas anteriores
estipulacións, pola L.38/2003 do 17 de novembro, xeral de subvencións e o RD.887/2006, do 21
de xullo, polo que se aprobou o seu Regulamento, nos seus preceptos básicos; a lexislación bási-
ca do Estado en materia de réxime local; a L.9/2007, do 13 de xuño, de subvencións de Galicia;
os preceptos non básicos da L.38/2003 e do RD.887/2006; as Bases de Execución dos orzamen-
tos municipais e as restantes normas de dereito administrativo e, no seu defecto, as normas de
dereito privado».

Non obstante, a Xunta de Goberno Local adoptará o acordo que estime máis conveniente para os
intereses municipais.

Acordo
A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

CCA/me

V. e  Pr.

O ALCALDE, 
Abel Caballero Álvarez.

